Nûçeyên Hackney Homes – Îlon 2007

Xelatên Niştecîhên Çalak Dest Pê Kir
Em li wan niştecîhan digerin ku li Hackney guhertinekê pêk tînin, lehengên bê navûdeng ku gelek tiştan didin civakên herêma xwe.

Navandina (namzed nîşan dan) Xelatên Niştecîhên Çalak dest pê kiriye. Sê kategorîyên basît ên xelatan hene (Niştecîhê Salê, Niştecîhê Salê yê Ciwan û Koma Niştecîhan a Salê) û her serketîyek ê £1,000 bisitîne ku li projeya xwe an avadanîya kesanî serf bike.

Rupert Tysonê Endamê Desteya Birêvebir a Niştecîhan û yek ji serketîyên sala çûyî, Rhonda Dewsnap bang li niştecîhan dikin ku tev lê bibin û cîranên xwe binavînin (wek namzed nîşan bidin).

“Em dixwazin niştecîhên ku Hackney dikin cîhekî çêtir ê jîyanê nas bikin. Gelek mirov hene ku bi gelek dem û hewldan tev lê dibin, û ji bo kesên din modelên rolê ne, û ev yek awayekî îfadekirina sipasdarîya me ye,” Rupert digot.

Rhonda got ku sala çûyî bidestxistina xelatekê ji bo wî hem surprîzeke mezin û hem jî serbilindîyek bû.

“Ez ji alîkarîyê û tevlêbûnê hez dikim, û min qet hêvî nedikir ku xelata sala çûyî werbigirim. Ez ê niştecîhan teşwîk bikim ku cîranên xwe wek namzed nîşan bidin. Formeke pir hêsan a namzedîyê heye, an jî bi telefoneke kurt namzed tên nîşandan, û bi rastî jî hêjayî tevlêbûnê ye.”

Di her kategorîyekê de sê kes ê têkevin nav lîsta kurtkirî, û serketî yê di Şîva Xelata Niştecîhên Çalak a Çileyê Pêşîn de bên daxuyanî kirin.

Roja dawî ya navandina namzedan Înî 16ê Mijdarê ye.

Formên namzedîyê li hemû ofîsên taxan, li ser înternetê li www.hackneyhomes.org.uk an jî bi telefonê li 020 8356 2066 peyde dibin, hun dikanin formekê an jî ji bo namzedîyê alîkarîyê bixwazin.

Biçin serdana dema çûyî û li Muzeya Hackney ên nuh vebînin 

Dema pêşangehên nuha  ji ber daxwaza gel teva bûyer, çalakî û semînarên bêpere yên ji bo hemû temenan hatiye dirêjkirin, lewra divê niştecîh wek tiştekî ku ‘divê vê mehê bê kirin’ serdaneke Muzeya Hackney têxin nav bernameya xwe. 

Bibînin ku çima bi sedsalan mirovên ji her derê dinyê li vê beşa Londonê bicîh bûne. Bi ekranên înteraktîv ku ji seranserî dinyê zindî çîrokan pêşkêş dikin kêfxweş bibin, bibînin ku hun dikanin çiqasî zû qutîkeke niftikan a stîla Vîktoryan çêbikin û li bîranînên mirovên ku li cîhên dûr li dû nesibê xwe an jî li Hackney li cîhekî ewle gerîyane guhdarî bikin. 

Pêşangehên nuha 
Pêşangeha Betalkirin 07 (heta 27 Cotmeh 2007an hatiye dirêjkirin)
- Dusedsalîya rakirina ticareta koletîya transatlantîk bibîr tîne.

SEE 2012 (4 Îlon - 12 Çileyê Pêşîn 2008)

Li fotografên Pete Young ên Hackney Marshes û helbestvanîya xwendekarên sal 5 ku pêşdîtina guhertinên ku Olîmpîks ê pêk bîne dikin, binêrin. 

Ser 55 salî
Çay û Tûrên Muzeyê
Rojên Çarşemê piştî nîvro ji 15.00an û pey ve bi fîncanek çay a bêpere û tûreke li Muzeya Hackney kêf bikin. Berê cîh veqetînin li 020 8356 3500.
Navnîşan: Technology and Learning Centre, 1 Reading Lane, E8 1GQ
Telefon: 020 8356 3500
Web: www.hackney.gov.uk/hackneymuseum
Li Nav Nûçeyên Hackney Homes …

Hun kirêdarekî şaredarîyê ne ku li milkekî zêde qelebalix rûdinin? Hun ê bixwazin ku bar bikin bo xanîyekî şexsan? Heke wisa be, di Nûçenameya vê mehê de li belavoka bi navê Hibijêrin û Bar Bikin binêrin an jî telefonî tîma Guhêzbar a Xanî bikin: 020 8356 5823/2978.

Bar dikin?
Heke hun plan dikin ku bar bikin, va ye lîsteke bîranînên kêrhatî, da ku hun li gora peymana kirêdarîya xwe tev bigerin. 

Hişyarî: Qet nebe 28 rojan berî ku hun bar bikin, divê hun formeke bidawîanîna kirêdarîyê (li Ofîsa Taxa we peyde dibin) tije bikin. 

Mifte: Çer ku hun bar bikin, divê hun hemû mifteyan (miftên kilîtkirina paceyan jî di nav de) bi şûn ve bidin. Heke hun nekin, hun ê mecbûr bimînin ku heta vegerandina wan kirê bidin û her weha bihayê guherînên pêwîst ên kilîtan jî bidin. 

Tamîr: Berî ku hun bar bikin, divê hun hemû tamîrên ku hun jê berpirs in pêk bînin (ji bo agahîya bi kitkit ji kerema xwe li Destpirtûka Kirêdar binêrin). Em ê mala we teftîş bikin û bihayê hemû karên ku we nekirine ji we bixwazin. 

Valakirin û paqijkirina milk: Divê hun her tiştê xwe rakin û malê paqij bihêlin. Em ê bihayê hemû rakirin û paqijkirinên tiştên li dû we mayî ku divê em bikin, ji we bixwazin. Hun dikanin ji bo peredayina ‘xanîyê paqij’ serî lê bidin; ew ji bo niştecîhên ku milkê xwe paqij û birêkûpêk dihêlin peyde dibe. Dibe ku em her weha ji bo hiştina hinek perdeyan jî peran bidin we. 

Divê her kes derkeve: Hemû malbata we, heke hebe kirêdar an jêrkirêdar jî divê bi we re derkevin. An na, hun ê ji kirê û mesrefên hiqûqî yên heta ku em biryara dadgehê ya ji bo derxistina wan disitînin, berpirs bin.

Li gel heval û merivan, hinek cîhên ku divê hun ji barkirina xwe agahdar bikin ev in:

Banqe an jî building society
Sazîya Alîkarîyên Sosyalê 
Departmenta Baca Şaredarîyê
Şirîkeyên karta kredîyê 
Doktor / Diransaz
DVLA – Lîsansa Ajotinê 
Karsaz
Xizmetên Malê – Gaz / Elektrîk / Av
HM Revenue and Customs (Ofîsa Bacê)
Sîgorte – mal / otomobîl
Şirîkeya telephone – xeta erdê û telefona dest (mobîl)
Postexane (da ku nameyên we bişînin cîhê nuh)
Şirîkeyên abonetîyê 
Lîsansa TV 
Hun her weha dikanin bi hêsanî belavokeke bi navê ‘Bidawîanîna Kirêdarîya we’ ji Ofîsa Taxa xwe peyde bikin. 
Wezne (Ofîsa Peredayinê) bar kiriye …

Ji kerema xwe not bikin ku Ofîsa Peredayinê ya li Town Hall û Ofîsên şaredarîya Stoke nuha bar kiriye bo 2 Hillman Street E8 1FB.

Oxir be, Steve Tucker

Piştî xebateke 27 salan li Şaredarîya Hackney û Hackney Homes,

Serok Birêvebir Steve Tucker di Tebaxê de malnişîn (teqawît) bû.
Steven di 1981an de tev li Şaredarîya Navçeya Hackney a Londonê bû, û di 1987an de wek Dîrektorê Asîstan ê Xizmetên Avadanîyê hat tayînkirin. Di 2000an de bû Dîrektorê Karûbarên Xanî û di Mijdara 2005an de Serok Birêvebirê Hackney Homes.

Dilsozê çêtirkirina xanîyên li navçeyê, Steve got ku ew bi serketinên li Hackney serbilind e.

“Sîte nuha paqijtir û birêkûpêktir in, komkirina kirê di astên rekoran de ne, bi hezaran xanî wek beşeke bernameya Malên Minasib hatin nûjenkirin û astên dizîya malan bi giranî kêm bûne,” Steve wisa digot.

“Sîteyên Hackney Homes dibin cîhên hêja yên jîyanê û niştecîh ji bo xizmetên çêtirkirî sipasdar in, ku em nuha bi awayekî hevigrtî di standarda kalîte bilind de pêşkêş dikin.  Projeyên Regenerasyonê yên wek Woodberry Down pêwîstîya xanîyên çêtirkirî û her weha dayina perwerde û xizmetên tendurustîyê yên çêtir û çêtirkirinên kalîteya gelemperî ya jîyanê bersîv dikin.”

"Ez dixwazim bi taybetî sipasî wan karmendên Hackney Homes û gelek niştecîhên li navçeyê bikim, ku ji bo çêtirkirinên li sîteyan û seranserî xizmetên me bi salan piştevanîyeke xurt dane min."

Serokê Desteya Birêvebir a Hackney Homes, David Curley dilsozîya Steve bo navçeyê wisa şîrove kir: 

“Steve gelek salan li Hackney pir xebat kir ku çêtirkirin bi xurtî cîh bigirin, pere bi maqûlî bên serfkirin û xizmetên mişterîyan ên çêtir bên pêşkêşkirin. Em di pêşedemê de jê re serketinê dixwazin.”

Dîrektorê Nuha yê Xizmetên Xanî, Susmita Noonan, wek Serok Birêvebirê Demî hatiye tayînkirin.
Kêrhatinên di demê de dayina kirê
Beg û Xanim Lam li Cassland Road di 22 salên çûyî de kirêya xwe di demê de dane û li gora şerd û mercên peymana kirêdarîya xwe tev gerîyane.

Meha çûyî, ew di pişka sê mehane ya Serbilindîya Cîh de biser ketin û bi £500an fîş sitendin ku li çêtirkirinên xanî serf bikin. Wan tercîh kir ku fîşan li firneyeke gazê ya nuh ji Harris Electrical Limited li Lower Clapton Road serf bikin.

Xanim Lam wisa digot, “Firna ku em nuha bikar tînin bêtirî 20 salan kevn e. Wê gelek xwarin dîtine, çar zarok têr kirine û pêwîstî bi nuhkirinê heye. Me pere dida ser hev ku yeka nuh bikirin, lewra ev ê pir bi kêr bê”.
Ji bo bêtir agahîya li ser Projeya Serbilindîya Cîh a Hackney Homes, biçin www.hackneyhomes.org.uk, li Ofîsa Taxa xwe bi karmendekî re bipeyivin an jî telefon bikin bo 020 8356 5053.

Hun hemû alîkarîyên xwe yên sosyalê doz dikin?

£2.5 milyar … sala çûyî li seranserî welêt mirovan ewqas alîkarîya sosyalê doz nekir, her çiqas mafê wan bû jî. Hackney Homes û Şaredarîya Hackney niştecîhan teşwîk dikin ku ji dozkirina Alîkarîya Kirêya Xanî û Alîkarîya Baca Şaredarîyê nemînin.

Gelek kal û pîrên niştecîh û niştecîhên hatina wan kêm mafê xwe hene ku ji bo kirêya xwe û kêmkirina fatora Baca şaredarîyê alîkarîyê bisitînin. Lê belê gelek niştecîh vê alîkarîyê doz nakin û jê bêpar dimînin. 
Hackney Homes vê nêzîkê pakêtên agahîyê li kirêdarên ku deynên wan ên kirê hebûn û ku di dayina kirê ya bi rêzdarî de dijwarî dikişandin belav kirin, ew li ser awayê dozkirina alîkarîyan bûn. Heke hun pakêteke agahîyê dixwazin an jî li ser mafên we yên alîkarîyên sosyalê pirsên we hebin, ji kerema xwe bi agahîyên jêrîn li gel me têkilî çêbikin.

Ji bo bêtir agahîyê telefon bikin bo Beşa Hatin û Alîkarîyên Sosyalê li  020 8356 3399 an biçin Keltan House, 89-115 Mare Street, London E8 an jî email bişînin bo: benefits.callcentre@hackney.co.uk    
Bila fikarên peran serê we neêşînin
Projeya Mijarên Peran ji bo çareserkirina fikarên we yên peran şêwirdarîya bêpere û bêalî pêşkêş dike û ji bo niştecîhên Hackney, Tower Hamlets û Newham peyde dibe. Proje dikane bi we re xebatê bike ku planeke fînansê ya rasteqînî ava bike û li ser navê we bi xwedîyên deynan re gotûbêjan pêk bîne.

Karmend dikanin alîkarîya we bikin ku hun dîsa pereyê xwe kontrol bikin, da ku bikanibin bi xwebawerî planan çêbikin.

Karmendên pispor dikanin li ser gelek mijaran alîkarîyê bikin:

· Deynên kirê
· Kredî û deynên nuha
· Şêwirdarîya deyn
· Sazkirinên maqûl ên şûnvedayinê yên li gora budçeya we
· Fatorên nedayî
Heke hun bêtir agahî an randevûyekê dixwazin, ji kerema xwe telefonî ofîsa Stepney bikin li 0207 780 1777 an jî ofîsa Dalston li 0207 254 1976.

Sendîkaya Kredîyê ya yekemîn li seranserî navçeya Hackney 

Hackney Credit Union (HCU) vê nêzîkê li Mare Street vebû, ku şêwirdarîya sererast û li gora budçeyê ji niştecîhan re pêşkêş bike.

HCU alîkarîya komên mirovên civakê dike ku bihên cem hev, teserûfê bikin û bi nisbetên faîzê yên li gora budçeya xwe peran deyn bikin. Ew bi awayekî bê kar xebatê dikin û zêdemayîyan li endaman vedigerînin.

Karmenda Xizmetên Endametîyê, Luisa Espinosa dibêje ku tevlêbûna sendîkayê hêsan e û her kesê eleqedar dikane formeke serîlêdanê ji www.hackneycreditunion.co.uk daxe, an jî were ofîsê û bi xwe yekê tije bike.

Hinek kêrhatîyên endametîyê ev in:

· Xizmeteke dostane, kesanî û li herêmê bicîhbûyî
· Ji bo muamelên mehane ji bihayên bankan kêmtir an bê mesref
· Nispetên faîzê yên kêm, bê mesrefên destpêkê û bê cezayên ji bo berî dema wê dayinê 

· Hatinên razandinan wek potansîyel bêtir in (sendîkayên kredîyê dikanin heta %8an dahatinê pêk bînin)
· Wek alternatîveke xizmetên fînansê yên gelemperî, bankevanîya exlaqî – ji dewsa ku peran bide xwedîparên li dûr, wan di nav ekonomîya herêmê de dihêle
· Endam xwedî mafên wekhev ên dengdayina li ser birêvebirina pereyê xwe ne (miqdara teserûfan çi dibe bila be)
· Temînkirina teserûfên otomatîk, bêpere, jîyanî (an ku sendîkaya kredîyê miqdareke zêdekirî ya heta £2500 li teserûfên endamekî mirî ku bi şerd û mercan ve girêdayî ye, zêde bike)

· Parastina deyn (dema ku deyndar dimire deynên heta £2500an tên dayin)
· Mûçe (meaş) an jî alîkarîyên sosyalê dikanin yekser derbasî hesabê Sendîkaya Kredîyê bibin 
Ji bo bêtir agahîyê, biçin şaxê li 225 Mare Street, London E8 3QE an jî telefon bikin bo 020 8986 6868
Ewle Hiştina Hackney 

Polîsê Taxên Ewletir li seranserî Hackney xebatê dikin û bi mirovên herêmê, sazîyên hevpar û polîsê metropolîtan re dixebitin ku mijarên fikaran ên li taxê nas bikin û çareser bikin.

Tîmên Taxên Ewletir dilsozê her taxeke taybetî ne, biryarên li ser pêşanîyên polîsîya wê herêmê bi hevkarîya gel, desthilatîyên herêmî û sazîyên din ên herêmê tên dayin. Karmend wisa hatine perwerde kirin ku bi yelpazeyek mirov, civak û hevparan re komunîkasyonê pêk bînin û pirsgirêkan çareser bikin.
Li Hackney 19 qawîş hene ku her yek ji wan xwedî Tîma xwe ya Taxa Ewletir a dilsoz e.
Tamîreke rewşa acil çi ye? 

Tamîrên Hackney Homes salê 365 rojan rojê 245 seetan xebatê dikin. Wek beşeke xizmetê, em tamîrên rewşa acil pêşkêş dikin ku ji 18.00ê êvarî heta 8.00ê roja din sibê zû xebatê dikin.

Carinan sergêjî çêdibe, li ser ku tamîra rewşa acil çi ye û çi ne ye, an jî awayê tamîrê ku dikane heta roja din bipê ku xizmet peyde bibe. 

Wek qaydeyeke gelemperî, tamîreke rewşa acil ew tamîr e ku xetereke rastî ya jîyanê, endamên laş, zirareke sereke, lehî hebe, an jî mala we ne di ewlehîyê de be. 

Evên jêrîn dikanin di nav vê de bin:

· Derçûnên avê yên xerab
· Tûwaletên xetimî (heke tenê yeka we hebe)

· Ava vexwarinê nemîne
· Dayina elektrîkê li mala we nemîne
Dema ku hun tamîra xwe ya rewşa acil rapor bikin, karmendên me yê rêzeyek pirs bikin ku xwezaya daxwaza we ya tamîrê fahm bikin. Heke ew bifikirin ku tamîr tiştekî wisa ye ku dikane li hêvîya xizmeta biroj bimîne, ew ê ji we re bibêjin ku sibehînî telefonî Navenda Têkilîyan a Hackney Homes bikin, tamîra xwe bidin qeydkirin û randevûyeke musaît saz bikin. 

Bibîr bînin, dema ku pêwîstîya we bi raporkirina tamîreke rewşa acil hebe, telefon bikin bo 020 8356 3691.
Li seranserî navçeyê çêtirkirina malan
Dema ku meriv li Hackney digere, meriv bi hêsanî dorbendan û karên avadanîyê yên wek encameke Bernameya Malên Minasib dibîne.

Heta îro bêtirî £140 milyon li çêtirkirinên hundir û dervê malan hatiye serfkirin û hevparên me heroj  pace, metbex û serşokên nuh pê dixin. 
Ev bername standarda malan bilind dike û sîteyên modern, xweş lê nihêrtî û cîhên baş ên lê jîyanê didin niştecîhan.
Her çiqas teftîşa Komîsyona Kontrola Hesaban ji bo vê bernameyê fona zêde ya Hikûmetê pêşkêş nekiribe jî, ji kerema xwe bizanibin ku bernameya Malên Minasib ê bidome. Bernameya vê salê (2007/08) dê wek ku hatiye plankirin bidome û çer ku em bikanibin, em ê li ser bandora li sala bê agahîyê bidin we.


Di dema kirina van karan de, pêwîstî bi piştevanîya we heye, di nav vê de hiştina ketina hundir mala we, hatina çalakîyên şêwirdarîyê yên li herêma we û bi rêya formên şîroveyan bi şûn ve agahî dayina we heye. Em dixwazin kar bi dilê we be, lewra ji kerema xwe dema ku kar bi dilê we be,an jî dema ku hun dixwazin tiştek bi awayekî guhertî bê kirin, ji me re bibêjin.

Tev lê bibin û gotina xwe bikin
Li seranserî navçeyê, niştecîh li ser awayê ku malên wan bên çêtirkirin nêrîn û pêşniyarên xwe pêşkêş dikin. Çend mînakên ku tevlêbûn çawa guhertinekê pêk tîne ev in:

Li Hoxton, niştecîh tev li hilbijartina stîl û rengên ji bo techîzên hundir û derve bûne. Li Napier Court, rengê dekora hundir ji alîyê niştecîhan ve ji bo panelkirina blokê wek sorê kişmiş ê nuha hat hilbijartin. 

Niştecîhên ku li Stoke Newington rûdinin ji alîyê kesekî xwedî agahîya destê yekemîn ve bi rêzdarî li ser xebatan tên agahkirin. Maxine Nelsona ku bi rêya Înîsîyatîva Kar a Herêmî kar dîtiye, piştî ku kar li daîra wê hat kirin serî li kar da. Di nav karên wê de fahmkirina pêwîstîyên taybetî yên cîranên wê heye, da ku bê bicîhkirin ku ew bi temamî tên destekkirin.

Li Stamford Hill û Clapton, nêzîkbûneke li niştecîhan fokusbûyî gelek encamên hêja dane. Niştecîhên li Amwell Court rûniştî fêr bûn ku bi metbexên xwe yên piçûk ên dîzayna 1940an re bijîn. Ji dewsa hema guherandina wan, dîwar hatin rakirin ku metbexên modern, têr-cîh û vekirî bên afirandin. 
Li ser kar û xebatan agahkirina we 

Berî hemû karên li hundir an dervê mala we, em ê ji we re binivîsin û bibêjin ku çi hatiye plankirin û we vexwînin ku werin avakaran bibînin û çi pirsên we hebin bikin.

Em ê her weha pakêteke agahîyê bidin we ku tê de li ser karmendên ku li herêma we dixebitin jî agahî heye û Karmendê we yê Têkilîya Niştecîhan ê were û li ser ku dê çi biqewime bi we re bipeyive.

Ji bo ku seh bikin ku karên li mala we ji bo kengî hatine plankirin, hun dikanin hema biçin www.hackneyhomes.org.uk û bi lêgerîna database seh bikin. 

Heke hun xwedî-lease bin û li ser karên plankirî yên Malên Minasib pirsên we hebin, telefon bikin bo Xwedî-Lease û Mafê Kirînê – Beşa karên sereke li 020 8356 2400. 
Nûçeyên Xwedî-lease û Xwedî-milkan
Di çend hefteyên bê de, xwedî-lease û hinek xwedî-milk ê fatoreyên xwe yên bihayê xizmetê ji bo sala fînansê ya 2006/07an bisitînin. Fatoreyên rastî li ser ku sazîyê bi rastî ji bo pêşkêşkirina xizmetên bo blok û sîteyên we di wê dewrê de çi serf kiriye, agahîyê didin.
Piştî fikarên ku we sala çûyî bala me kişand ser, me fahm kiriye ku ji bo berjewendîya mişterîyên me pêwîstî bi hinek çêtirkirinan heye. We ji me re gotiye ku hun dixwazin di awayê ku karên tamîrê li ji hev deranîna tamîran tên tarîfkirin  guhertin çêbibin, û me guhdarî kiriye û ev yek çêtir kiriye. Hîn jî bêtir kar heye ku bê kirin û heta ku hun ji me re bibêjin ku agahîya ku hun disitînin bi dilê we ye, em ê çêtirkirinê bidomînin.
Heke hun dixwazin li ser mesrefê xizmetê yê rastî bi karmendekî re bipeyivin, em bi xurtî temî dikin ku hun randevûyekê saz bikin. Heke randevûya we tunebe, dibe ku pir bi derengî bikeve û em naxwazin we li bendê bidin sekinandin. Hun dikanin telefonî me bikin: 020 8356 2099, an jî email bişînin bo service.charges@hackneyhomes.org.uk ku randevûyekê saz bikin. 
 

Em ê her weha di du hefteyên piştî şandina fatora we de, xizmeteke telefonê ya firehkirî jî li hejmara jorîn Duşem – Înî, 9.00-19.00an de pêşkêş bikin.

Dibe ku hinek mişterî bibînin ku mesrefên wan ên rastî ji bo dewrê zêde bûbin. Ev yek ji ber zêdebûna mesrefên pêşkêşkirina xizmetan li blok û/an sîteya we ye. Ji bo qadên ku guhertin lê pêk tên, wek paqijî û tamîr, ev ji ber berfirehîya zêdekirî ya xizmetên pêşkêşkirî ne, wek li hinek sîteyan destpêkirina komkirina avêtîyên girs û li hinek blokan bêtir bersîva tamîran.

Ji bîr nekin ku hun dikanin bihayên xizmetên xwe bi awayên guhertî bidin, wek Direct Debit, standing order, dayinên li ser Înternetê û dayinên bi telefonê. Heke di carekê de dayina miqdarên mayî ji bo we giran be, hun dikanin her tim bi me re têkilî çêkin ku awayekî bi teqsîdan dayinê bê sazkirin.
Konferansa Xwedî-lease û Xwedî-milkan 
Divê haya we jê hebe ku Konferansa me ya yekem a Xwedî-lease û Xwedî-milkan ji bo 3 Mijdar 2007an hatiye plankirin. Kitkitên çalakîyê û formeke qeydê di nav Nûçeyên Hackney Homes ên meha çûyî de bûn. Heke we berê cîhê xwe veneqetandibe, lê belê dixwazin ku werin, wê gavê ji kerema xwe telefon bikin bo 020 8356 2288 an jî email bişînin bo LHFHconference@hackneyhomes.org.uk. Cîhê me tenê têra 250 tevlêbûyîyan dike, lewra ecele bikin. 

Ciwanino, gotina xwe bikin
Hackney Homes bi ciwanên li navçeyê re xebatê dike ku websîteyeke ji bo eleqeyên ciwanan ava bike. Heke hun bin 18 salî bin, li Hackney rûdinin û li ser ku divê li sîteyê çi hebe fikrên we hebin, îro bi emal têkilî çêbikin: housingeditor@hackneyhomes.org.uk. Hun ê ji bo pişkeke xelatê ya iPod Nanoyeke oparlorên bi sînor bên tevlêkirin.

